
57,2 см, ҳосил шохлари 1,7 дона, дуккаклар сони 30,4 донани 
ҳосилдорлик эса 22,1 ц/га ни ташкил этиб, тупроқни ўртача 
ювилган назорат вариантнинг (5-вар) кўрсатгичларига нис-
батан мутаносиб равишда 2,8 см, 0,1; ва 2,6 дона, 2,5 ц/га 
юқори бўлдики, бу тупроқнинг пастки қисмига суғориш сувлари 
таъсирида тупроқни унумдор қисмларининг ювилишидан 
ва пастки қисмида унумдорлик нисбатан яхши эканлигидан 
далолат беради.

Қияликдан ювилган заррачалар ўтирган (аккумуляция-
ланган)  қисмида нисбатан мақбули маъдан ўғитлар фонига 
10 тонна компост қўлланилганда олиниб, бунда ўсимликни 
баландлиги 63,4 см, ҳосил шохлари 2,2 дона, дуккаклар 
сони 34,2 дона, 27,5 ц/га ни ташкил этиб, назоратга нисбатан 
тегишлича 6,2 см, 0,5 ва 3,8 дона, 5,4 ц/га юқори бўлганлиги 
аниқланди.

Гектарига 15 ва 20 т/га компост қўлланилганда нисбатан 
юқорироқ натижаларга олинди. Изланишнинг кейинги йилида 
ҳам шунга яқин маълумотлар олинди.

Хулоса қилиб айтиш мумкинки, ирригация эрозиясига ча-
линган типик бўз тупроқлар шароитида такрорий экин сояни 
мақбул ўсиш ва ривожланиши, юқори ҳосил олиш учун авва-
ло тупроқ унумдорлигига (ювилиш даражасига), қолаверса 
қўлланилган органо-маъдан компост меъёрларига боғлиқ 
эканлиги аниқланди.

ЕРЛАРНИНГ МЕЛИОРАТИВ ҲОЛАТИНИ ЯХШИЛАШ ИШЛАРИНИ 
АМАЛГА ОШИРИШДАГИ ТИЗИМИЙ ЁНДАШУВЛАР 

The article presents systematic approaches to the implementation of work to improve the reclamation conditions of land in 
agriculture, as well as in the construc-tion industry of water management and land reclamation - reforms are carried out 

based on decrees and decisions of the President of the Republic of Uzbekistan.

Мамлакатимиз Президентининг 2017 йил 2 ноябрдаги 
ПҚ-3504-сонли Қарорига асосан “2018-2019 йилларда ир-
ригация тармоқларини ривожланти-ришни ва суғориладиган 
ерларнинг мелиоратив холатини яхшилаш юзасидан Давлат 
Дастури”да қишлоқ хўжалиги ишлаб чиқариш тармоқлари 
учун муҳандис-техник кадрлар тайёрлаш сифатини тубдан 
ошириш, ихтисосли олий таълим муассасаларининг мод-
дий-техника базаси ва илмий-техник салоҳиятини янада 
мустаҳкамлаш, таълим жараёнига замонавий педагогик 
ва ахборот-коммуникация технологияларини кенг жорий 
этиш, илмий-педагог кадрлар ва мутахассисларнинг мала-
касини тизимли ошириш ҳамда уларни қайта тайёр-лашни 

ташкил этиш, аграр соҳасида замонавий қишлоқ хўжалиги 
ва мелиора-тив техникаси, машина ва механизмлари, те-
жамкор суғориш технологияларни кенг қўллаш ва жорий 
этиш бўйича стратегик вазифаларни самарали ечишга 
қодир, қишлоқ ва сув хўжалиги соҳасида юқори малакали, 
рақобатбардош муҳандис-техник кадрларни тайёрлаш, 
ер-сув ресурсларидан оқилона фойдала-ниш, замонавий 
техника ва инновацион технологияларини жорий этиш ҳи-
соби-га қишлоқ хўжалигини механизациялаш даражасини 
ошириш, суғориладиган ерларнинг мелиоратив ҳолатини 
яхшилашга оид илмий-техник вазифаларни ҳал этишга 
йўналтирилган амалий ва инновацион илмий ишланмалар 

1-расм. Ёпиқ горизонтал дренажнинг схемаси: 
1-назорат қудуғи; 2-назорат қудуғи ён девори; 3,4-сиздиргич (фильтр) материаллар;5-дренаж қувурлари; 

6-дренажнинг  устки  қисми; 7,9-коллекторнинг ён деворлари; 8-коллектор.

ва изланишлар олиб бориш масалалари кўрсатиб ўтилган. 
Ҳозирда фойдаланиб келинаётган вилоятлараро магист-
раль, туманлар ва хўжаликлараро очиқ кол-лекторлар, вер-
тикаль дренаж қудуқлар ва бошқа таъмирлаш ва тозалаш, 
суғо-риладиган ерларнинг мелиоратив ҳолатини яхшилаш 
Давлат дастурлари доира-сида ёпиқ горизонталь дренаж 
шахобчаларидаги таъмирлаш-тиклаш ишларини ўтказиш 
каби вазифаларни амалга ошириш тизимий таҳлилнинг 
асосини ташкил этади. Бунинг сув йиғиш дренаж қудуқла-
рининг ишларини оптимал-лаштириш учун тизимий таҳлил 
орқали кўриб чиқишимиз мумкин.

Тизимий таҳлилнинг биринчи босқичи — қўйилган ма-
саланинг гидрогео-логик асослаш бўлиб, унда қуйидаги 
вазифалар кўриб чиқилади. Дастлаб экин экиладиган 
майдонлар, ўзлаштириладиган ерларнинг мелиоратив гид-
рогеоло-гик ҳолати таҳлил килиниб , ер ости сувларининг 
тартиби (режими) ва баланси баҳоланади (1-расм).

Ўрганилган мелиоратив гидрогеологик шароитлар омили 
оралиқлар тар-тибида ва тескари масала тартибида баён 
этилади ва танланган модел (усул-нинг, масалан: суғориш 
усули ёки техникаси)нинг аниқлиги ва ишончлилиги-нинг 
гидродинамик асосланиши кўзда тутилади, ҳамда суғориш 
тизими ва дренажнинг ишлашини гидродинамик таҳлили, 
самарадорлик мезонлари кўриб чиқилади, сўнгра мелио-
ратив-гидрогеологик ва намунавий районлаштириш, су-
ғориш тизимининг сув баланси элементлари ва тузилиши 
аниқланиб, фильтрацион схемалари ҳамда мелиоратив-
гидрогеологик модели қурилади. Босқичнинг охирида эса 
геолого-математик модели ва гидрогеологик асосланишнинг 
алгоритми тузилади.

Таҳлилнинг иккинчи боскичида — қўйилган масаланинг 
техник иқтисодий асосланиши кўриб чиқилади. Бунда 
дастлаб суғориш тизимлари ва дренаж қурилмаларининг 
ишлашини техник иқтисодий таҳлили, танланган моделнинг 
техник-иқтисодий асослаш, самарадорликнинг иқтисодий 
мезонлари барча кўрсаткичларнинг таркибий схемасини 
тузилиши ва иқтисодий омилларни суғориш тизимларининг 
умумий иқтисодий баҳоланишига таъсирининг таҳлил-
лари кўрсатилади ва сўнгги навбатда танланган ишнинг 
иқтисодий модели ҳамда техник-иқтисодий асослашнинг 
алгоритмлари ишлаб чиқилади.

Тизимий таҳлилнинг муҳим босқичларидан бўлган учин-
чи босқичда — ушбу ҳал этилаётган масаланинг иқтисодий 
математик қўйилиши ва масалани ечишдаги математик 
таъминоти кўриб чиқилади. 

Бунда оптималлаштириш нуқтаи-назаридан келиб 
чиққан, ҳамда қўйилган масаланинг геолого-математик 
модификациялаш, унинг мақсадли (ишчи) функциясини 
қуриш ва қўйилган масаланинг параметрларини нисбий 
чегараланган тизимини шакллантириш, масаланинг умумий 
математик ечимини ва унинг ечиш методини танлаш учун 
тегишли умумий алгоритмини қуриш, олинган маълумот-
ларни компьютер (ЭҲМ)га киритиш схемасини ва тегишли 
стандартларга мос дастурлар ишлаб чиқиш, масалани ҳал 
этишнинг умумий дастурини тузиш ва дастурни сақлаб 
қўйиш кабилар бажарилади.

Тизимий таҳлилнинг ҳал қилувчи тўртинчи — энг охирги 
босқичида, яъни оптималлаштириш масалани ечиш амалга 
оширилади. Дастлаб барча бошланғич маълумотлар та-
йёрланиб, компьютер (ЭҲМ)ларда вазифанинг бир қисми 
(масалан, иқтисодий қисми) ечиб олинади. Сўнгра олинган 
оптимал натижалар асосида вазифани назорат ечими 
бажарилади ва олинган оптимал вариантнинг ҳақиқий 
ва ишончлилигини асослаш амалга оширилади. Олинган 
аниқ маълумотлар ва ишлаб чиқилган дастурлар асосида 
қўйилган вазифанинг I ва II босқичлари бажарилади ва 
бир қанча вариантлар асосида оптимал вариант танлаб 
олинади. Масалани ҳал этишнинг сўнгида эса, оптимал 
вариантнинг ҳақиқийлиги ва турғунлиги текширилади. Бу 
эса ҳар бир қўйилган масалани тўлақонли бажарилганлиги 
ва танланган тизимнинг (дренаж ёки коллекторлар тизими) 
ишончли ишлашини таъминловчи оптимал вариант ишлаб 
чиқилганлигидан далолат беради (2-расм). 

Олинган барча натижалар ва муҳандислик ечимларнинг 
ишончлилиги қуйидаги таркибий умумий режани киритили-
шини таъминлайди: 

2-расм. Дренаж тизимининг самарали ишлашининг 
тизимий таҳлил қилиш ва амалга ошириш босқичлари:
I, II, III, IV – тизимий таҳлил ёндошувлари босқичлари.

биринчидан – омилли диапазон таҳлилларни қўллаш 
асосида сув хўжалиги ва мелиорация ишларини амалга 
оширишдаги бош омилларни аниқлаб олиш;

иккинчидан – сув йиғувчи – дренаж қудуқларининг (ёки 
очиқ ҳамда ёпиқ горизонталь дренажлар бўлиши мумкин) 
ишлаш шароитларини дастлабки гидродинамик башорат-
ларини тузиб чиқиш; 

учинчидан – бош техник-иқтисодий омилларни аниқлаш 
ва таҳлил қилиш;

тўртинчидан – танланган объектнинг барча хусусиятла-
рини ҳисобга олган ҳолда ЭҲМлар (компьютер) ёрдамида 
гидродинамик масалалар ечимини назорат қилиш.

Хулоса қилиб айтадиган бўлсак, ҳар қандай тизимни, 
яъни у хоҳ суғориш тизими бўлсин, хоҳ коллектор-дренаж 
тизими ёки бошқаси бўлсин, биз ундаги бажариладиган 
ишларни тизимли таҳлилий ёндошувлар асосида бажариб 
боришни таъминлай олсак, ҳар қандай объект самарали 
ишлаши ва юқори фойдали иш коэффициентига эга бў-
лиши таъминланган бўлади. Натижада биз сув хўжалиги 
ва мелиорация ишларини сифатли амалга оширишга ва 
юқори маҳсулот ишлаб чиқаришга эриша олишимизга 
замин яратилади.

